RADNI MATERIJALI                                                           MODUL 1.

	“Virginia Bill of Rights“  (12. 06.1776)



"Objava prava od predstavnika dobrog naroda Virginije u cjelokupnom i slobodnom sastavu o pravima koja su njima i njihovom potomstvu kao osnova i fundament zagarantirana od vlade.

Član 1: : Svi ljudi su po prirodi slobodni i nezavisni/neovisni na isti način i posjeduju određena urođena prava, koja oni svom potomstvu ne mogu oduzeti nikakvim ugovorom, čak i ako uspostave neku državnu vezu, i to je uživanje u životu i slobodi, sredstvima za sticanje i posjedovanje imovine i stremljenju ka sreći i sigurnosti.

Član 2: : Sva moć počiva u narodu i proizilazi od njega; službenici su samo opunomoćenici i službenici naroda i u svako doba su mu odgovorni.

Član 3: Vlada je ili bi trebala da bude angažirana u smislu općeg blagostanja, zaštite i sigurnosti naroda, nacije ili pojedinca; Između raznih vrsta i formi vladavine najbolja je ona, koja je u stanju da obezbijedi najviši nivo sreće i sigurnosti i koja je u stanju da se najdjelotvornije osigura od opasnosti loše uprave; većina zajednica ima nesumnjivo, neotuđivo i nepovredivo pravo da promijeni ili smijeni vladu ako se ona ne osjeća dovoljno obaveznom/obveznom da radi u ove svrhe, i to onako kako to najbolje odgovara općem blagostanju, ili ukoliko se ona suprotstavlja provođenju tih svrha.
Član 5: Zakonodavna i izvršna državna vlast trebaju se razlikovati i biti odvojene od sudske vlasti (...).

Član 6: Izbori poslanika koji obavljaju dužnosti narodnih zastupnika u Skupštini trebaju biti slobodni (...).
Član 8: Kod teških i kriminalnih tužbi, svako ima pravo da sazna o razlogu i vrsti tužbe, te da bude izveden pred tužioca i svjedoke, da pozove svjedoke odbrane/obrane, da zahtijeva brzu istragu neutralnog Suda dvanaestorice od muškaraca iz njegovog susjedstva bez čije složne suglasnosti on ne može biti proglašen krivim; osim toga on ne može biti prisiljen da da iskaz koji ga opterećuje; niko ne može biti lišen slobode, osim odlukom njemu jednakih i prema zakonu zemlje.

Član 9: Ne smiju se zahtijevati pekomjerna jamstva, ne smiju biti nametnute prevelike novčane kazne, niti smiju biti izrečene strašne i neuobičajene kazne.

(...)
Član 12: Sloboda štampe je jedna od najjačih utvrda slobode uopće i može biti ograničavana samo od despotskih vlada.

Član 13: Dobro organizirana, uvježbana u korištenju oružja i iz narodnih masa obrazovana policija je odgovarajuća, prirodna i sigurna zaštita slobodne države; redovna vojska trebala bi u miru biti spriječena kao opasna za slobodu; za svaki slučaj vojska treba biti jako podređena civilnoj vlasti.

(...)
Član 16: Religija ili strahopoštovanje koje smo dužni svom Stvoritelju, te način na koji to ispoljavamo, mogu biti određeni samo razumom i ubjeđenjem, a ne prisiljavanjem ili silom. Stoga svi ljudi imaju jednako pravo na slobodu religije prema svojoj sopstvenoj savjesti, a zajednička obaveza/obveza svih je da upražnjavaju hrišćanske/kršćanske obzire, ljubav i milosrđe jedni prema drugima.
